2015EKO IRAILAREN 22AN UDALBATZARRAK EGINDAKO OHIZKO BILKURAREN AKTA.

Udaletxeko Bilkura Aretoan, idazpuruko eguneko arratsaldeko zazpirak eta hogeita hamar minutu direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- AURREKO BILKUREN AKTEN ONARPENA (2015EKO EKAINAREN 13KO, EKAINAREN 25EKO ETA UZTAILAREN 9KO BILKUREN AKTAK).

2.- 2015EKO UDAL AURREKONTUKO 3/2015 KREDITU ALDAKETA BIDERATZEA.

3.- AIZKORRI-ARATZ KONTSERBAZIO BEREZIKO EREMUAREN IZENDAPENA DELA ETA JASOTAKO ALEGAZIOEI BURUZKO ERABAKIA

4.- GIPUZKOAKO FORU KONTRATAZIOEN ZENTRALA. ENERGIA ELEKTRIKOAREN HORNIDURA KONTRATATZEKO ESPARRU AKORDIOAREN LUZAPENA.

5.- GIPUZKOAKO FORU KONTRATAZIOEN ZENTRALA. JASOGAILUEN MANTENTZE ZERBITZUA KONTRATATZEKO ESPARRU AKORDIOAREN LUZAPENA.

6.- 2016KO JAI EGUN LOKALA ADIERAZTEARI BURUZKO ERABAKIA.

7.- ALKATETZAREN ERABAKIAK.

8.- GALDE ERANTZUNAK

ETORRITAKO UDALBATZARKIDEAK:

ALKATE-LEHENDAKARIA

Joseba Izaguirre Arocena Jna. (Zegama Lantzen).

ZINEGOTZIAK

Maria Pilar Elorza Inchausti And. (Zegama Lantzen).

Izaskun Igoa Arizcorreta And. (Zegama Lantzen).

Juan José Gorrochategui Larrea Jna. (Zegama Lantzen).        

Imanol Garmendia Iruretagoyena Jna. (EH Bildu).

Olaia Elorza Iñarra And. (EH Bildu).

Urko Gomez Ropón Jna. (EH Bildu).
Maria Luisa Gorrochategui Irastorza And.  (EH Bildu).       

EZ ETORRITAKO UDALBATZARKIDEAK:
Ibon Zabaleta Urbizu Jna. (Zegama Lantzen). Ez etortzearen arrazoia ematen da.
Idazkaria, Igor Alustiza San Vicente. 

1.- AURREKO BILKUREN AKTEN ONARPENA (2015EKO EKAINAREN 13KO, EKAINAREN 25EKO ETA UZTAILAREN 9KO BILKUREN AKTAK).

Alkateak, 2015eko ekainaren 13ko, ekainaren 25eko eta uztailaren 9ko bilkuren aktetan jasotakoari buruz nolabaiteko oharpenik adierazi nahi duten galdetzen die batzar-kideei.

Ez da oharpenik adierazten, eta beraz, aho batez onartutzat gelditzen dira adierazitako aktak.
2.- 2015EKO UDAL AURREKONTUKO 3/2015 KREDITU ALDAKETA BIDERATZEA.

Udal honen aurrekontuko kredituak aldatzeko espedientearen berri eman da, kreditu gehigarrien modalitatekoa.
Idazkari kontu-hartzaileak egindako txostena irakurri da. Bertan adierazten da aipatutako espedientea bat datorrela aplikagarria zaion legeriarekin, zehazki 21/2003 Foru Arauak, abenduaren 19koak, Toki Erakundeen Aurrekontuei buruzkoak, 34. artikuluan ezarritakoarekin.
Era berean,  kontuen batzorde bereziak egindako aldeko irizpena eta onarpen proposamena irakurri dira.
Gaia aztertu ondoren,  Udalbatzarrak, bozketa egin eta aho batez, legezko gehiengoz, honako hau erabakitzen du:
ERABAKI DU

Lehenengoa.- Onartzea  udal honen aurrekontuko kredituak aldatzeko espedientea, kreditu gehigarrien modalitatekoa, proposamenean ageri den partidakako xehetasunarekin, kapitulukako laburpen honen arabera:

KREDITU GEHIGARRIAK

	Kapituluak
	Izena
	Gehikuntzak

	    1
	 PERTSONAL GASTUAK
	 7.500,00

	   2
	 GASTUAK ONDASUN ARRUNT ETA ZERBITZUETAN
	 61.074,55

	   6
	 INBERTSIO ERREALAK
	 32.700,00

	
	
	

	
KREDITU GEHIGARRIAK GUZTIRA
	 101.274,55


FINANTZAKETA

	Kapituluak
	Izena
	Zenbatekoa

	    1 (SARRERAK)
	 ZUZENEKO ZERGAK
	 12.000,00

	   3 (SARRERAK)
	 TASAK ETA BESTELAKO ZERGAK
	 5.000,00

	   4 (SARRERAK)
	 TRANSFERENTZIA ARRUNTAK
	 13.914,37

	   7 (SARRERAK)
	 KAPITAL TRANSFERENTZIAK
	 23.484,29

	   8 (SARRERAK)
	 FINANTZA AKTIBOAK
	 46.875,89

	
	
	

	GUZTIRA
	 101.274,55


Bigarrena.- Jendaurrean ikusgai jartzea hamabost egunez, erreklamazioen ondorioetarako. Erreklamaziorik aurkezten ez bada, erabaki hau behin betikotzat joko da. Espediente honek aurrekontua onartzeko ezarritako gainerako tramiteak jarraitu beharko ditu.

3.- AIZKORRI-ARATZ KONTSERBAZIO BEREZIKO EREMUAREN IZENDAPENA DELA ETA JASOTAKO ALEGAZIOEI BURUZKO ERABAKIA

Eusko Jaurlaritzak 2013. urtean  KBE EREMUAK IZENDATZEKO ETA HELBURUAK ETA KONTSERBAZIO NEURRIAK EZARTZEKO PROZESUA aurkeztu zuenetik, INTERESATUEK ez dute inondik inora benetako parte hartze  eragingarririk  izan  Aizkorri-Aratz Kontserbazio Bereziko Eremuaren aipatu kudeaketa plana egiterakoan eta INTERESATUEK ez daude batere gustura hori guztia egiteko aplikatu den prozedurarekin.  

Bakar-bakarrik Lurralde Historiko mailako eta bi orduko iraupena izan zuen bilera informatibo bat egin zen KBEren kudeaketa planaren gainean, 2014ko abenduaren 4an, Oñatin. Ekitaldiak zabalkunde eskasa izan zuen, eta 60 pertsona inguru bertaratu ziren. Bi astebeteko epea ireki zen INTERESATU gehienentzat “ulergaitza” zen dokumentu baten gainean alegazioak aurkeztu ahal izateko.

2015eko urtarrilean beste bilera bat izan zen, Seguran, jasotako alegazioen gainean berba  egiteko, eta oraindik EZ dira jaso, idatziz, aurkeztu ziren alegazioen ebazpenak.  

Azkenik 2015eko ekainaren 12ko EHAAn  KBEren kudeaketaren azken dokumentua argitaratu zen: AIZKORRI-ARATZ  BATASUNAREN INTERESEKO LEKUKO  KONTSERBAZIO BEREZIKO EREMU IZENDATZEA, ES2120002 erreferentziaduna, aurrerantzean KBEren kudeaketa plana, eta alegazioak aurkezteko epea ireki zen, azken eguna abuztuaren 13a izanik. 

Erabateko ezjakintasun egoera horretan, INTERESATU batzuek eskualde mailako bilera baterako deialdia egin zuten, Apotzagan, uztailaren 16an, non bertaratutako asko harrituta geratu ziren  KBErako proposatzen den kudeaketa araudiaren aurrean, “inor” ez baitzen kontsultatua izan ordura arte, eta gehienek orduan izan zuten lehen aldiz horren berri. 

Bileran Eusko Jaurlaritzari alegazioak aurkezteko epea atzeratzeko eskaera egitea adostu zen, eta horrela denbora gehiago izatea dokumentua aztertzeko eta alegazio formalak aurkezteko. 

Debagoienako INTERESATUEN aldetik 800 alegazio inguru entregatu zitzaion Eusko Jaurlaritzari, eta aipatu onartze data irailaren 30era arte luzatzea lortu ondoren (luzapen hori ezin dugu egiaztatu, Eusko Jaurlaritzak zuzenean ez digu jakinarazi eta), KBEren INTERESATU mailako lanketari ekin zaio KBEko Gipuzkoako herri guztietako INTERESATUEN alegazio bakar bat aurkezteko.   

INTERESATUOK gara interes handiena dutenak egun KBEko mugaketetan  dagoen ingurumen dibertsitatea zaintzeko; mendeak daramatzagu kudeatzen, gurasoek seme-alabei transmititzen, eta hor da egun ikusgarria den emaitza.  Kudeaketa eta zainketa horiek izan dira lortu dutenak Batasunaren Intereseko Leku eta Kontserbazio Bereziko Eremu izatea. 

Horren arabera, Zegamako Udalak, legez osatzen duten bederatzi kideetatik, etorritako Zegama Lantzen taldeko lau kideen eta EH Bildu taldeko lau kideen aldeko botoekin, honako hau erabakitzen du:

1. Zegamako Udalak Eusko Jaurlaritzari eskatuko dio:

·  - Baztertu dezala egungo Kudeaketa Planaren proposamena, Aizkorri-Aratz Batasunaren Intereseko Lekuko (BIL) Kontserbazio Bereziko Eremu (KBE) izendatzea, Aizkorri-Aratz ES2120002 erreferentziaduna, eta guztiz birplanteatu, INTERESATUEK parte hartze aktiboa izanik idazketa berriaren  abal gisa eta benetako kontsentsua lortzeko. 

· - INTERESATUEN ordezkariak izan daitezela, udalerri bakoitzetik,  Babestutako Natur Gunearen eta Aizkorri-Aratz KBEren Gobernu Batzorde edo Organo Kudeatzailean, parke osoarekiko jabe pribatuei eragindako hektareen araberako proportziozko kopuruan. 

· - KBE ezartzeak dakartzan eraginak eta balio-galerak baloratzeko, eta titularitate pribatua duten lursailen kasuen konpentsazioak kalkulatzeko moduak bermatuko dituen plan bat zehaztea, eta konpentsazio horiei erantzuteko behar beste partida ekonomiko bermatzea.

2. Gipuzkoako Foru Aldundiari eskatzea bere esku dauden bideak erabil ditzala Udal honi aurkeztutako proposamenak aurrera eramateko..

3. Erakunde publiko eta pribatuekin eginiko gestioen eta ondoriozko emaitzen berri eman diezazkigutela, eta ahalik eta azkarren.
4. Zegamako Udalaren kasuan, azkeneko zortzi urteotan, Parke Naturala kontserbatzeko ahalegin aktiboa burutu da, honela, 70 hektarea baino gehiago erosi dizkie zenbait jabeei kontserbazioa neurriak sustatu eta ezartzeko.

Guzti hori, parkea kontserbatzeko asmoa izatez gain, Udalak parkean dituen landaketek ematen dituzten sarrera ekonomikoekin oreka bat izateko asmoarekin uztartzen da.

Aurreko legealdietan egindako landaketak eman ditzaketen sarrera ekonomikoekin oreka bat lortzeko helburuarekin, kontserbatzeko bokazio handiena eta balio ekologiko gehien duten lursail pribatuak erosteko formula bilatu da, eta era berean, egindako landaketekin jarraitu eta etorkizunean egiten jarraitzea, lehen eta orain, Udal aurrekontuetan garrantzizkoak izan direlako. 
5. Hartutako erabakia Eusko Jaurlaritzari eta Gipuzkoako Foru Aldundiari bidaltzea, eta ohiko komunikabideen bitartez kolektiboaren eskaeren eta mozio honen emaitzaren berri herritarrei ematea.” 
4.- GIPUZKOAKO FORU KONTRATAZIOEN ZENTRALA. ENERGIA ELEKTRIKOAREN HORNIDURA KONTRATATZEKO ESPARRU AKORDIOAREN LUZAPENA.

	Zegamako Udalbatzarrak, 2011ko martxoaren 16an egin zuen bilkuran, Gipuzkoako Foru Aldundiko Kontratazio Zentralera atxikitzeko erabakia hartu zuen.

2013ko irailaren 30eko erabakiaren bidez, Gipuzkoako Foru Aldundiaren Eskuratze Zentralizatuko Sistemaren barnean argindarrari buruzko esparru-akordioari atxikitzea erabaki zen.

Diputatuen Kontseiluaren 2014ko martxoaren 28an jasotako eskuordetzaz baliatuz, Foru Administrazioko eta Funtzio Publikoko foru diputatuak 2013ko abenduaren 10eko foru aginduaren bitartez, IBERDROLA GENERACION SA (IFZ.:A95075586) enpresarekin Foru Kontratazioen Zentralaren bidez argindar elektrikoa hornitzeko esparru akordioa (X13018) burutzea erabaki zen. 



	Horren arabera, Zegamako Udalak, 2014ko apirilaren 14an egin zuen bilkuran,  “Foru Kontratazio Zentralaren bitartez energia elektrikoa hornitzeko esparru akordiotik” eratorritako kontratua (X13018) IBERDROLA GENERACION S.A. enpresari esleitzea erabaki zuen, esparru akordioa burutzea erabaki zen baldintzetan.
Baldintza horien arabera, kontratuaren iraupena  urte batekoa izango zen, hiru luzapen egoteko aukerarekin.
Foru Aldundiko departamentuko foru diputatuak 2015eko martxoaren 30eko aginduaren bidez, adierazitako kontratua urte batez luzatzeko baimena eman zuen.

Horren arabera, Udalbatzarrak, etorritako Zegama Lantzen taldeko lau kideen eta EH Bildu taldeko lau kideen aldeko botoekin, honako hau erabakitzen du:

LEHENENGO.- “Foru Kontratazio Zentralaren bitartez energia elektrikoa hornitzeko esparru akordiotik” eratorritako kontratua (X13018) IBERDROLA GENERACION S.A. enpresarekin egindakoa, urte batez luzatzea 2016ko martxoaren 31ra arte.

BIGARREN.- Baimentzea eta xedatzea  IBERDROLA GENERACION SA, N.I.F.:A95075586, enpresaren alde, aurtengo ekitaldiari dagokion gastua, akordio honi buruzko espedientean jasotako kontusailen kargura.
HIRUGARREN.- Doakienei erabaki hau jakinaraztea.



5.- GIPUZKOAKO FORU KONTRATAZIOEN ZENTRALA. JASOGAILUEN MANTENTZE ZERBITZUA KONTRATATZEKO ESPARRU AKORDIOAREN LUZAPENA.

Diputatuen Kontseiluaren 2013ko martxoaren 12ko erabakian jasotako eskuordetza medio, Foru Administrazioko eta Funtzio Publikoko foru diputatuak 2013ko uztailaren 9ko foru aginduaren bitartez, Orona S.Coop., I.F.Z. F20025318 enpresarekin “Foru Kontratazioen Zentralaren bitartez jasogailuen mantentze-zerbitzua kontratatzeko esparru akordioa” burutzea ebatzi zuen. 

Horren arabera, Alkateak 2013ko urriaren 1ean hartutako erabakiaren arabera, Orona S.Coop., I.F.Z. F20025318 enpresari, “Foru Kontratazioen Zentralaren bitartez jasogailuen mantentze-zerbitzua kontratatzeko esparru akordiotik” eratorritako kontratu eratorria esleitzea erabaki zen, esparru akordioa burutzea erabaki den baldintzetan.

Baldintza horien arabera, kontratuaren iraupena  bi urtekoa izango zen, gehienez bi luzapen egiteko aukerarekin, bakoitza urtebetekoa.

Foru Aldundiko departamentuko foru diputatuak 2015eko uztailaren 20ko aginduaren bidez, adierazitako kontratua urte batez luzatzeko baimena eman zuen.

Horren arabera, Udalbatzarrak, etorritako Zegama Lantzen taldeko lau kideen eta EH Bildu taldeko lau kideen aldeko botoekin, honako hau erabakitzen du:

LEHENENGO.- Orona S.Coop., I.F.Z. F20025318 enpresari, “Foru Kontratazioen Zentralaren bitartez jasogailuen mantentze-zerbitzua kontratatzeko esparru akordiotik” eratorritako kontratu eratorria urte batez luzatzea, 2016ko urriaren 31ra arte.

BIGARREN.- Baimentzea eta xedatzea  Orona S.Coop., I.F.Z . F20025318 enpresaren alde, 
HIRUGARRENA.- Doakienei erabaki hau jakinaraztea.

6.- 2016KO JAI EGUN LOKALA ADIERAZTEARI BURUZKO ERABAKIA.

Idazkariak, Alkateak, 2015eko uztailaren 30ean hartutako honako erabakiaren berri ematen du:
“Euskal Autonomia Erkidegoko langileen 2016. urteko jaiegunen egutegia onartzeko den 118/2015 Dekretuko, 2.2 atalak ezartzen duenaren arabera, 2016. urteko jaiegunen egutegia osatzeko, lan ondorioetarako tokian tokiko jaietako bi egun ere, jaiegun izango direla adierazten da. Bi egun horien zehazpena, Enplegu eta Gizarte Politiketako Saileko lurralde ordezkariek egiten dute, Udal bakoitzak egiten dituen proposamen arabera. 

Zentzu horretan, tokian tokiko jaieguna proposatzeko eskaera egiten da.

Guzti hori kontuan hartuz, eta indarrean dagoen araudiak ematen dizkidan aginpideak erabiliz,  honako hau erabakitzen dut: 

Lehena.- Ordezkaritza horri, Udalerri honetako jaiegun bezala, 2016. urteko maiatzaren 16a  (Mendekoste Astelehena) proposatzea. 

Bigarrena.- Proposamen hau, Udalbatzarrak egingo duen hurrengo bilkuran aurkeztea bere berrespena eman dadin.

Hirugarrena.- Erabaki hau, Enplegu eta Gizarte Politiketako Saileko Lurralde Ordezkaritzari jakinaraztea.”
Horren arabera, Udalbatzarrak, etorritako Zegama Lantzen taldeko lau kideen eta EH Bildu taldeko lau kideen aldeko botoekin, erabakia berrestea erabakitzen du.

7.- ALKATETZAREN ERABAKIAK.

Idazkariak, Alkateak hartutako ebazpenen berri ematen du:
06/15 erabakia, 2015eko ekainaren 15ekoa, Edurne Albizu Ormazabal andereak, Zegamako Udaleko Euskara eta Kultura Teknikari lanpostura itzultzeko aurkeztutako eskaera onarturz (eskaera eta erabakiaren ondorioak, atzera indarrarekin,  2015eko ekainaren 13tik izango dira ezargarriak).

06/16 erabakia, 2015eko ekainaren 15ekoa, Oihana Zubiarreta Otaegi anderea, zenbait administrari-laguntzaile lan burutzeko, 2015eko abenduaren 31ra arte kontratatzea erabakiz, orain arte edukitako lan baldintza berdinekin.

06/17 erabakia, 2015eko ekainaren 15ekoa, udaleku irekietan kontratatuko ziren pertsonen zerrenda onartuz.

06/18 erabakia, 2015eko ekainaren 18koa, Aitxuri Herri Eskolako Guraso Elkarteak ekainaren 20an “Kirol Festa” antolatzeko baimena emanez.

06/19 erabakia, 2015eko ekainaren 23koa, Udaleko Alkate-ordeak izendatuz.

06/20 erabakia, 2015eko ekainaren 23koa, Toki-Gobernu Batzarrean egiten diren eskuordetzak erabakiz.

06/21 erabakia, 2015eko ekainaren 23koa, Toki Gobernu Batzarreko kideak onartuz.

06/22 erabakia, 2015eko ekainaren 24koa, Agustin Arakama Arrizabalaga jaunari, Antierdikoa baserrian teilatua berritzeko baimena emanez eta dagokion zerga-tasen kitapena jakinaraziz.
06/23 erabakia, 2015eko ekainaren 24koa, Fco. Javier Aizpeolea Oyarbide jaunari, Zupieta baserrian teilatua berritzeko baimena emanez  eta dagokion zerga-tasen kitapena jakinaraziz.
06/24 erabakia, 2015eko ekainaren 24koa, Victor Larrea Gorrotxategiri, Aseginolaza Anaiak 14 etxean, barne lanak egiteko baimena emanez  eta dagokion zerga-tasen kitapena jakinaraziz.
06/25 erabakia, 2015eko ekainaren 25ekoa, 5250 fakturen erlazioa (guztira 5.633,34 euroko 23 transferentzia)  ordaintzea ebatziz.

06/26 erabakia, 2015eko ekainaren 25ekoa, 5237 fakturen erlazioa (guztira 46.809,86 euroko 31 transferentzia)  ordaintzea ebatziz.

06/27 erabakia, 2015eko ekainaren 26koa, adostutako hitzarmenean jasotakoaren arabera, Andutza Parketxean burutu diren ekintzen fakturak onartuz (16,17 eta 18 fakturak).

06/28 erabakia, 2015eko ekainaren 26koa, Dinti Barrena baserria eraisteko proiektuaren fakturaren (3/2015 fk.zb.) ordainketa onartuz: 1.633,50 euro (BEZ barne).

06/29 erabakia, 2015eko ekainaren 29koa, 5296 fakturen erlazioa (guztira 9.861,41 euroko 16 transferentzia)  ordaintzea ebatziz.

06/30 erabakia, 2015eko ekainaren 29koa, 5298 fakturen erlazioa (guztira 19.853,14 euroko 9 transferentzia)  ordaintzea ebatziz.

06/31 erabakia, 2015eko ekainaren 30ekoa, 5313 fakturen erlazioa (guztira 3.382,29 euroko 6 transferentzia)  ordaintzea ebatziz.

06/32 erabakia, 2015eko ekainaren 30ekoa, Segundo Arrizabalaga Echave eta Joseba Olaziregi Albizu herri bideak garbitzeko eta herri-lanetarako kontratatuz, hilabeteko epealdian eta peoi lanetarako Udalean ohikoak diren baldintza eta egoeran.

06/33 erabakia, 2015eko ekainaren 30ekoa, Urgain Berri auzoko urbanizazioan kokatzen den arrapala konpondu eta egokitzeko lana, Reso S.A. enpresari esleitzea erabakiz, 2.155,64 euro (BEZ barne).

07/01 erabakia, 2015eko uztailaren 2koa, adostutako hitzarmenean jasotakoaren arabera, Andutza Parketxean burutu diren ekintzen fakturak onartuz (20 eta 19 fakturak).

07/02 erabakia, 2015eko uztailaren 3koa, Ostatua eta Kasinoko alokairu kontratuen araberako 21 eta 22 fakturak onartuz

07/03 erabakia, 2015eko uztailaren 8koa, Virtual Shapes S.L. enpresari, jarri zuen 1.600,00 euroko bermea itzultze erabakiz.

07/04 erabakia, 2015eko uztailaren 10ekoa, Iñaki Aramendia Auza eta Jorge Garcia Gonzalez, uztailaren 13tik, uztailaren 30ª arte, herri bideak garbitzeko eta herri-lanetarako kontratatzea erabakiz.

07/05 erabakia, 2015eko uztailaren 10ekoa,  5416 fakturen erlazioa (guztira 27.179,72 euroko 13 transferentzia)  ordaintzea ebatziz.

07/06 erabakia, 2015eko uztailaren 10ekoa, Fermin Arakama Arrizabalagari, Olaran 6-1.Esk. etxean barne lanak egiteko baimena emanez eta dagokion zerga-tasen kitapena jakinaraziz.

07/07 erabakia, 2015eko uztailaren 13koa, Goierri Kirol Teknikoak enpresari,  gimnasioko kuoten ondorioz eta, igerilekuen abonuen likidazioa dela eta 2015eko apiriletik ekainara bitarteko 1.377,15 euroren kitapena helaraztea.

07/08 erabakia, 2015eko uztailaren 14koa, “2015eko udaleku irekietan” Laura Vieites Gonzalez anderea ordezkatzeko, Izaskun Menchaca Elorriaga anderea, uztailaren 14tik kontratatzea erabakiz.

07/09 erabakia, 2015eko uztailaren 17koa, Agustin Arakama Arrizabalagari, Andraitz 3-1B etxean barne lanak egiteko baimena emanez eta dagokion zerga-tasen kitapena jakinaraziz.

07/10 erabakia, 2015eko uztailaren 17koa, Fermin Arakama Arrizabalagari, Olaran 6-1.Esk. etxean lanak egiteko baimena emanez eta dagokion zerga-tasen kitapena jakinaraziz.

07/11 erabakia, 2015eko uztailaren 23koa, Jose Maria Mendizabal Berasategi jaunari lursailen bereizteak bideratzeko baimena emanez.

07/12 erabakia, 2015eko uztailaren 27koa, Markel Ena Arbuluri, Etorki S.Coop.en ordez eta izenean Astregi pista erabiltzeko baimena emanez eta dagokion fidantza ezarriz.

07/13 erabakia, 2015eko uztailaren 27koa, 5632 fakturen erlazioa (guztira 27.936,73 euroko 8 transferentzia)  ordaintzea ebatziz.

07/14 erabakia, 2015eko uztailaren 27koa, 5646 fakturen erlazioa (guztira 26.343,59 euroko 11 transferentzia)  ordaintzea ebatziz.

07/15 erabakia, 2015eko uztailaren 27koa, 5638 fakturen erlazioa (guztira 900,00 euroko transferentzia bat)  ordaintzea ebatziz.

07/16 erabakia, 2015eko uztailaren 27koa, 5640 fakturen erlazioa (guztira 4.562,31 euroko 7 transferentzia)  ordaintzea ebatziz.

07/17 erabakia, 2015eko uztailaren 28koa, Zegamako Ugarteburu kalean argiteria egokitzeko egitasmoa bideratu dela ikusiz (15.264,22 euroko BEZ barne aurrekontuarekin), Energiaren Euskal Erakundeari laguntza eskatzea.

07/18 erabakia, 2015eko uztailaren 28koa, 5677 fakturen erlazioa (guztira 2.906,69 euroko 18 transferentzia)  ordaintzea ebatziz.

07/19 erabakia, 2015eko uztailaren 28koa, Udal honetan kontrataturik dauden Ainitze Azurmendi Alustizak eta Oihana Zubizarreta Otaegik, Elkarkidetza pentsio sisteman atxikitzeko eskaerak onartuz.

07/20 erabakia, 2015eko uztailaren 29koa, uztailaren 31n amaitzen zen Segundo Arrizabalaga Echave, Joseba Olaziregi Albizu, Iñaki Aramendia Auza eta Jorge Garcia Gonzalezen kontratuak, 2015eko abuztuaren 7ª arte luzatzea erabakiz.

07/21 erabakia, 2015eko uztailaren 29koa, 5720 fakturen erlazioa (guztira 2.673,15 euroko 19 transferentzia)  ordaintzea ebatziz.

07/22 erabakia, 2015eko uztailaren 29koa, 5716 fakturen erlazioa (guztira 18.983,27 euroko 8 transferentzia)  ordaintzea ebatziz.

07/23 erabakia, 2015eko uztailaren 29koa, “Zegamako 11. Eremuaren (Olaberria) xehetasun azterlanaren hedapena  idazteko” zerbitzua URS S.L. enpresari 18.133,15 eurotan (gehi 3.807,96 euro BEZ) esleitzea erabakiz.

07/24 erabakia, 2015eko uztailaren 30ekoa, Udal honetako bigarren Alkateordea den Juan José Gorrochategui Larrearengan, Alkatetza honen funtzioak abuztuaren 10etik 16ª arte, biak barne, eskuordetzea erabakiz.

07/25 erabakia, 2015eko uztailaren 30ekoa, Udalerri honetako jaiegun bezala, 2016. urteko maiatzaren 16a  (Mendekoste Astelehena) proposatzea erabakiz.

07/26 erabakia, 2015eko uztailaren 30ekoa, jaietan ukatutako baimenak ebatziz.

07/27 erabakia, 2015eko uztailaren 30ekoa, Orkatz abesbatzari San Bartolome Jaietan txosna bat (eta ondoko biltegia) jartzeko baimena emanez.

07/28 erabakia, 2015eko uztailaren 30ekoa, Tartalo-Etxe K.E.ri, San Bartolome Jaietan tonbola bat jartzeko baimen eskaera egiten du.

07/29 erabakia, 2015eko uztailaren 30ekoa, Kilometroak Kultur Elkarteari, Kilometroak 15aren arropa saltzeko postu bat jartzeko baimena emanez.

07/30 erabakia, 2015eko uztailaren 30ekoa, Luis Trecet Briand jaunari argazkiak erakutsi eta saltzeko postu bat jartzeko baimena emanez.

07/31 erabakia, 2015eko uztailaren 30ekoa, Evangelina Gonzalez Martin andereari, San Bartolome jaietan jostailuak saltzeko baimena emanez.

07/32 erabakia, 2015eko uztailaren 30ekoa, Norberto Gaspar Rodriguez jaunari, San Bartolome jaietan auto-txoke bat eta ohe elastikoak jartzeko baimena emanez.

07/33 erabakia, 2015eko uztailaren 30ekoa, Tomás Parra Pascual jaunari, San Bartolome jaietan patata frijituak eta ogitartekoak furgoneta batean saltzeko baimena emanez.

07/34 erabakia, 2015eko uztailaren 30ekoa, Jose Olimpio Flores Rodriguez jaunari, San Bartolome jaietan tiro-postu bat jartzeko baimena emanez.

07/35 erabakia, 2015eko uztailaren 30ekoa, 5760 fakturen erlazioa (guztira 14.495,99 euroko 7 transferentzia)  ordaintzea ebatziz.

07/35 erabakia, 2015eko uztailaren 30ekoa, 5757 fakturen erlazioa (guztira 12.550,85 euroko 5 transferentzia)  ordaintzea ebatziz.

08/01 erabakia, 2015eko abuztuaren 7koa, Jorge Garcia Gonzalez jauna, abuztuaren 10etik, irailaren 4ª arte, herri-lanetarako kontratatzea onartuz.

08/02 erabakia, 2015eko abuztuaren 7koa, Ostatua eta Kasinoko alokairu kontratuen araberako 23 eta 24 fakturak onartuz

08/03 erabakia, 2015eko abuztuaren 31koa, Jorge Garcia Gonzalez jaunaren kontratua hilabete batez luzatzea erabakiz, 2015eko urriaren 9ª arte eta lanaldia astean 20 ordutan ezarriz.

09/01 erabakia, 2015eko irailaren 7koa, Izaera Nazionaleko Funtzionariekin Idazkari plaza betetzeko instantziak aurkezteko epean instantziarik aurkeztu ez denez, Gipuzkoako Foru Aldundiari deialdia hutsik geratu dela jakinaraziz.

09/02 erabakia, 2015eko irailaren 8koa, 5987 fakturen erlazioa (guztira 20.649,17 euroko 8 transferentzia)  ordaintzea ebatziz.

09/03 erabakia, 2015eko irailaren 8koa,  6000 fakturen erlazioa (guztira 11.595,79 euroko 22 transferentzia)  ordaintzea ebatziz.

09/04 erabakia, 2015eko irailaren 9koa, Hiri izaerako lurren balioaren gehikuntzaren gaineko zergaren kitapen zerrenda onartuz (46 errezibo guztira 13.950,70 euroko zenbatekoarekin).

09/05 erabakia, 2015eko irailaren 10ekoa, 6027 fakturen erlazioa (guztira 11.519,22 euroko 4 transferentzia)  ordaintzea ebatziz.

09/06 erabakia, 2015eko irailaren 11koa, Garapen iraunkorra bultzatzen duten ekintzak burutzeko Eusko Jaurlaritzako Ingurumen eta Lurralde Politika Saileko Aginduaren arabera, Zegamako 11. Eremuko (Olaberria) lurzoruaren kalitatea egokitu eta berreskuratzeko laguntza eskatzea, proiektuaren zenbateko osoa 196.644,91 € (gehi BEZ) izanik.

09/07 erabakia, 2015eko irailaren 14koa, Iñaki Albizu Ormazabali, Arbeltxo baserrian erretila konpontzeko baimena emanez eta dagokion zerga-tasen kitapena jakinaraziz.

09/08 erabakia, 2015eko irailaren 14koa, Miguel Azconari,  Txarape H-I-J etxeko jabekideen ordez eta izenean, etxeko fatxada konpontzeko baimena emanez eta dagokion zerga-tasen kitapena jakinaraziz.

09/09 erabakia, 2015eko irailaren 14koa, Mª Asuncion Aguinagalderi,  Andraitz 3-2 etxean leihoak aldatzeko baimena emanez eta dagokion zerga-tasen kitapena jakinaraziz.

09/10 erabakia, 2015eko irailaren 15ekoa,  Maderas Portillo S.A. enpresarik, Jose Mª Zabaleta Santamaria jaunaren lursailetatik egurra ateratzeko lanak bideratzeko, Latxanea-Egurtze pista erabiltzeko baimena emanez eta fidantzaren ezarpena jakinaraziz.

09/11 erabakia, 2015eko irailaren 15ekoa,  Ostatua eta Kasinoko alokairu kontratuen araberako 27 eta 28 fakturak onartuz.

09/12 erabakia, 2015eko irailaren 22koa, “Ocisport serveis esportus S.L.” enpresari,   Zegamako-Aizkorri Mendi Maratoiaren 2014 eta 2015 ekitaldiei dagokionez jaso beharreko urteko 2.500,00 euroko laguntzaren ordainagiria onartzea eta helaraztea erabakiz.

Udalbatzarrak erabakien berri jasotzen du.
Puntu honetan, Imanol Garmendia Iruretagoyena zinegotziak, EH Bildu taldearen ordez, bere eztabaidarako Udalean “Elkartasuna da herrien arteko samurtasuna” izena duen idatzia aurkeztu duela adierazten da.

Joseba Izaguirre Arocena Alkateak adierazten du, idatzia eta eskakizunen xedea ikusirik, hauek Zegamako Udalarekin zerikusirik ez dutela irizten duela, eta horrenbestez, hau ez eztabaidatzea irizten dela.

Zentzu horretan Olaia Elorza Iñarra eta Maria Luisa Gorrochategui Irastorza zinegotziek (EH Bildu) adierazten dute, Goierriko Askapenak helarazi duen idatziaren helburua, bertan jasotako arazoari atxikimendua adieraztea dela, eta horrenbestez, Euskal Herrian ematen den arazoa izanik, herriarengan ere eragina duela irizten dute. Era berean, Mª Pilar Elorza Intxausti zinegotziak (Zegama Lantzen) Goierriko Askapena zer den galdetzen du, Imanol Garmendia Iruretagoyenak honen azalpena emanez.
Idazkariak, mozio eta gaien eztabaidarako prozedura azaldu ondoren, eta Alkateak erabakitakoaren arabera, ez da gaiaren eztabaida bideratzen.
8.- GALDE ERANTZUNAK

Ez dira egiten.
Aztertzeko gai gehiago ez dagoenez, hasieran aipatutako eguneko gaueko zortzirak eta berrogeita hamar minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.

	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2015eko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2015.

